
давлатлар
тажрибасини ўрганиш ва оммалаштириш; экологик сиёсатга мумкин қадар
соғлом муҳит яратиш; жаҳон жамоатчилиги эътиборини минтақа экологик
тенглик муаммосига қаратиш лозим.
Фойдаланган адабиётлар рўйхати
1. Мирзиёев Ш.М. Миллий тараққиёт йўлимизни қатъият билан давом эттириб,
янги босқичга кўтарамиз. Ж.1. – Тошкент.: Ўзбекистон, 2017. 570-б.
2. Қуръони Карим. Маъноларининг таржимаси. -Тошкент.: 2001, 359-б.
3. Мирзиёев Ш.М. Миллий тараққиёт йўлимизни қатъият билан давом эттириб,
янги босқичга кўтарамиз. Ж.1. – Тошкент.: Ўзбекистон, 2017. 33-б..
МИЛЛИЙ-МАЪНАВИЙ ХАВФСИЗЛИК ТУШУНЧАЛАРИНИНГ ИЖТИМОИЙФАЛСАФИЙ ТАЛҚИНИ
Мирахмедов Жаҳонгир Мухсинович
Қўқон давлат педагогика институти
“Ижтимоий фанлар” кафедраси ўқитувчиси
Аннотация. Мазкур мақолада миллий-маънавий ва минтақавий хавфсизлик
тушунчасини ўрганишга доир фалсафий қарашлар қиёсий тадқиқ қилинган.
Калит сўзлар: хавфсизлик, миллий хавфсизлик, маънавий хавфсизлик,
минтақавий хавфсизликнинг.
СОЦИАЛЬНО-ФИЛОСОФСКАЯ ИНТЕРПРЕТАЦИЯ ПОНЯТИЙ
НАЦИОНАЛЬНОЙ И ДУХОВНОЙ БЕЗОПАСНОСТИ
Мирахмедов Жахонгир Мухсинович
Кокандский государственный педагогический институт
Преподаватель кафедры «Общественных наук»
Аннотация. В статье проводится сравнительное исследование философских
взглядов на изучение концепции национально-духовной и региональной безопасности.
Ключевые слова: безопасность, национальная безопасность, моральная
безопасность, региональная безопасность.
SOCIAL AND PHILOSOPHICAL INTERPRETATION OF THE CONCEPTS OF
NATIONAL AND SPIRITUAL SECURITY
Mirakhmedov Jakhongir Mukhsinovich
Kokand state pedagogical institute
Teacher of the department of “Social sciences”
Abstract. This article provides a comparative study of philosophical views on the study
of the concept of national-spiritual and regional security.
Keywords: security, national security, moral security, regional security.

171

НамДУ илмий ахборотномаси - Научный вестник НамГУ 2020 йил 8-сон

Бугунги глобаллашув шароитида дунёнинг бир минтақасида содир
бўлаётган турли ижтимоий-сиёсий ва маънавий-маданий бўҳронлар дунёнинг
бошқа бир ҳудудига жуда тез тарқалмоқда. Натижада бундай қармақаршиликларнинг сони ортиб, миллий-маънавий хавфсизликка қаратилган турли
даражадаги таҳдид ва хавф-хатарларни кучайтирмоқда Чунки, Ўзбекистон
Республикаси Президенти Шавкат Мирзиёев таъкидланидек: “Барчангизга аён,
ҳозирги кунда дунё миқёсида бешафқат рақобат, қарама-қаршилик ва зиддиятлар
тобора кескин тус олмоқда. Диний экстремизм, терроризм, гиёҳвандлик, одам
савдоси, ноқонуний миграция, “оммавий маданият” каби хавф-хатарлар кучайиб,
одамзот асрлар давомида амал қилиб келган эътиқодлар, оилавий қадриятларга
путур етказмоқда. Мана шундай ва бошқа кўплаб таҳдидлар инсоният ҳаётида
жиддий муаммоларни келтириб чиқараётгани - айни ҳақиқат ва буни ҳеч ким
инкор этолмайди” [1]. Шу маънода ижтимоий-фалсафий тушунчалар тизимига
мамлакатни ижтимоий-маданий хавфсизлигини таъминлашнинг муҳим омили
сифатида “миллий-маънавий хавфсизлик” тушунчасини киритиш лозим. Чунки
уни таъминлаш фақат маънавиятни асраш билан чекланиб қолмайди, балки
яхлит ҳолда бутун миллий-маънавий хавфсизликни таъминлашни қамраб олади
ва у миллий хавфсизлик тизимининг асосий негизини ташкил этади. Зеро, тадқиқ
қилинаётган объект ва предметнинг фалсафий категориал аппаратини,
тушунчалари мазмунини конкретлаштириш назарий-методологик вазифа бўлиб,
муаммонинг илмий-амалий ечимини топишнинг зарурий шартидир.
“Миллий хавфсизлик” атамаси илк маротаба сиёсий луғатга АҚШ
президенти Т.Рузвельт томонидан 1904 йилда киритилган бўлиб, кейинчалик
мазкур тушунчанинг мазмун доираси ижтимоий муносабатлар, глобаллашув ва
интеграция жараёнлари, шунингдек, хилма-хил кўринишдаги таҳдид ва
таҳликаларни изоҳлаш билан узвий боғлиқ равишда кенгайиб борди. Бугунги
кунда мамлакат ҳаёти учун хатарли бўлган ҳар қандай муаммо миллий
хавфсизликка таҳдид сифатида баҳоланиши мумкин [2]. Миллий хавфсизликнинг
таркиби ва мазмунида маънавий қадриятлар ҳам акс этади. Шу боисдан ҳам
миллий-маънавий хавфсизлик тушунчаси илмий муомлага киритилмоқда.
Ўзбекистон
Республикасининг
Биринчи
Президенти
И.А.Каримов
таъкидлаганидек, “Миллий хавфсизлигимизнинг кенг қамровли концепциясини
ишлаб чиқиш, унинг асосини белгиловчи қонунларни яратиш ғоят долзарб
аҳамиятга эга. Албатта, Ўзбекистон Республикаси Конституциясида, қатор
қонунлар ҳамда мудофаа муаммоларига бағишланган бошқа меъёрий
ҳужжатларда бу масаланинг негизлари мавжуд. Бироқ миллий хавфсизликни
таъминлаш бир ёқадан бош чиқариб комплекс ёндашувни тақозо этади. Миллий
хавфсизлик масаласида ягона давлат сиёсати бўлмоғи, барча сиёсий, иқтисодий,
ташкилий, ҳарбий, ҳуқуқий ва бошқа чора-тадбирларнинг ўзаро уйғун ва
мукаммал тизими бўлмоғи шарт” [3].
Энди шу ўринда миллий-маънавий хавфсизлик тушунчасини асосини
ташкил этувчи хавфсизлик тушунчасига алоҳида тўхталиб ўтсак. XVI асрда ва XX
бошларига қадар хавфсизлик тўғрисидаги концептуал дастурлар асосан айрим
давлатларнинг
ўз ҳудудларини кенгайтиришга, ўз қудрати ва кучини

мустаҳкамлаш мақсадида табиий ва инсоний заҳираларни эгаллаб олишга,
давлатлараро муносабатлар тизимида ўз роли ва мавқеини юксалтиришга
интилиш таъсири остида шаклланган. Бугунги кунга қадар етакчи
мамлакатларнинг дунёга ҳукмронлик, ўз миллий манфаатларини ва ижтимоийсиёсий мафкураларини амалга ошириш учун кураши асосий мазмунга айланган
инсоний тамаддун ривожланишининг буткул янги тарихий шароитларида
хавфсизлик назариясида жамоавий ва халқаро хавфсизликка алоҳида эътибор
қаратила бошланди. Инсониятнинг умумий хавфсизлигига фақат турли халқлар
ва мамлакатларнинг манфаатларини ҳисобга олиш, буларнинг мувозанати ва
уйғунлигига эришиш асосидагина етишиш мумкинлиги тўғрисидаги фараз кенг
тарқалди. Муайян
мамлакатнинг хавфсизлиги бошқа мамлакатларнинг
хавфсизлигини ҳисобга олган ҳолда таъминланади, бунинг учун барча
мамлакатлар ва ҳамжамиятлар учун мажбурий бўлган умумий қоидалар
зарурдир.
Миллий хавфсизлик минтақавий хавфсизликнинг бир қисми, айтиш
мумкинки, ажралмас қисми ҳисобланади. Чунки мутлақ миллий хавфсизликни
таъминлаш мумкин эмас. Буни хавфсизлик дилеммаси ҳам тасдиқлаб турибди.
Нисбатан барқарор ва мустаҳкам миллий хавфсизлик тизимини қўшни
давлатлар, айниқса, ўзига хос ва умумий таҳдидларга эга минтақа давлатлари
билан биргаликда яратиш мумкин. Миллий ва минтақавий хавфсизлик
тушунчасини Марказий Осиё шароитида бир-биридан ажратиб бўлмайди.
Миллий даражада минтақа давлатлари дуч келаётган хавфларга бир вақтнинг
ўзида минтақа давлатларининг барчаси дуч келмоқда. Кўпинча Марказий Осиё
доимий ташқи геосиёсий босимдан азият чекаётгани ва улар хавфсизлик ишлаб
чиқарувчилари эмас, балки хавфсизлик истеъмолчилари эканлигидан келиб
чиқиб гапирилади [4]. Ушбу узоқ муддатли парадигма шуни назарда тутадики,
агарда минтақа давлатлари хавфсизлик соҳасида ўзини-ўзи таъминлай олиш
даражасида етарли (самодостаточный) эмас экан, улар ташқаридан хавфсизлик
ёрдамига муҳтож бўлади.
Миллий-маънавий хавфсизлик - замонавий миллий жамиятнинг маънавий
соҳаси учун миллий хавфсизлик тизимини шакллантириш, шу жумладан,
маданий, мафкуравий, ахборот, ахборот, ахборот, психологик, илмий-техникавий
жиҳатдан таъминлашни таъминлайдиган маънавий қадриятларни ҳимоя
қилишнинг миллий хавфсизлиги турларидан биридир. Миллий-маънавий
хавфсизликни таъминлаш миллий, маънавий қадриятларни ҳимоя қилиш,
маданият ва оммавий маданият соҳасидаги таҳдидларни бартараф этиш, олдини
олиш ва уларни бартараф этиш бўйича давлат, жамоат, диний, расмий рўйхатдан
ўтган ва норасмий ташкилотлар, фуқаролар ва фуқаролик жамияти
институтларининг доимий, мақсадли, мураккаб ва тизимли фаолияти
ҳисобланади. Ҳозирги мамлакатимизнинг миллий-маънавий хавфсизлигини
таъминлаш концепцияси замонавий жамиятнинг диний, ахборот, маданий,
илмий соҳаларида мавжуд бўлган ва юзага келадиган муаммоларни бартараф
этиш, умумий қоидалар, асосий принциплар, йўналишлар, воситалар ва
усулларни белгилашдан иборатдир.

Хулоса ўрнида шуни айтиш жоизки ҳозирги дунё тараққиётида даврида
ҳар қандай мустақил суверен давлат сиёсатининг марказида ўз хавфсизлигини
таъминлаш масаласи туради. Ўзбекистон миллий хавфсизлиги нафақат давлат
суверинети ва ҳудудий яхлитлигини қурол билан ҳимоя қилиниши, балки
урушнинг олдини олиш, давлатнинг иқтисодий ва технологик хавфсизлиги, ички
барқарорлиги ва тинч ҳаёт кечириши, фуқароларнинг ҳуқуқий, маданиймаърифий ютуқларини ҳимоя қилиш бўйича фаол сиёсий ва дипломатик
чоралар кўришни ўз ичига олади. Мамлакат миллий хавфсизлик негизида аслида
маънавий хавфсизлик масаласи доимо бирламчи унсур бўлган. Бугунги
мамлакатимиздаги тинч-тотув ҳаёт, миллатлараро муносабатлар, диний
бағрикенглик замирида ҳам халқимизнинг маънавий салоҳиятининг намоён
бўлишидир.

